
CONVENIO MARCO DE COLABORACION ENTRE A CONSELLERIA DE SANIDADE, A
UNION DE CONSUMIDORES DE GALICIA (UCGAL) E O FORO INTERALIMENTARIO
PARA O FOMENTO DUNHA ALIMENTACION SAUDABLE NA POBOACION DA
COMUNIDAD AUTONOMA DE GALICIA

MEMORIA XUSTIFICATIVA

A secretaria xeral técnica da Conselleria de Sanidade, DECLARA:

Que o0 18.05.2016 a Conselleria de Sanidade formalizou coas entidades UCGAL e Foro
Interalimentario o instrumento convencional arriba referido por un periodo de vixencia que
abrangue dende a data da sua sinatura e ata 0 31.12.2018.

Que o instrumento convencional ten por obxecto:

Establecer o marco da colaboracién entre as entidades asinantes en base, entre outras, as
seguintes lifas de actuacion:

- O desenvolvemento de programas divulgativos e de formaciéon para mellorar o
conecemento dos habitos de consumo dunha alimentacion saudable en funcion dos
distintos sectores ou grupos poboacionais.

- A promocién de accidns orientadas a que o consumidor dispofia de produtos saudables
coa maxima calidade e seguridade.

- A promocién de campafas informativas de promocion de estilos de vida saudables
dirixidas aos diferentes grupos de idade.

- O apoio a adopcioén de politicas favorables a reducion do contido en sal, azucre e graxas
saturadas e a eliminacién das graxas trans en produtos alimenticios transformados.

Que existe converxencia de intereses entre as entidades asinantes en orde a consecucion
dos obxectivos referidos, os cales poderan concretarse a través da formalizacion dos
correspondentes convenios especificos de colaboracion para o desenvolvemento de
traballos, actividades ou proxectos determinados.

Que o instrumento convencional que se pretende asinar se fundamenta no seguinte:

No artigo 49 da Lei 8/2008, do 10 de xullo, de saude de Galicia, que inclue entre as
prestacions sanitarias do Sistema Publico de Saude de Galicia o establecemento de
estandares e medidas de promocion de estilos de vida saudables e de prevencion, a través
da educacion para a saude, o control sanitario e a prevencién dos riscos para a saude, coa
fin de garantir a proteccion efectiva da saude asi como o dereito a unha educacion
sanitaria e informacion axeitada que propicie a adopciéon de habitos e estilos de vida
saudables, entre outros. O desenvolvemento dos distintos programas e accions dirixidos a
consecucion destes obxectivos corresponde a Conselleria de Sanidade, de conformidade

co disposto no Decreto 41/2013, do 21 de febreiro, polo que se establece a sua estrutura
organica.

Pola sua banda, tanto UCGAL como o Foro Interalimentario son entidades sen animo de
lucro que entre as suas moitas funciéns adicanse, nos seus respectivos ambitos de
actuacion, a mellorar a formacion e informacion alimentaria dos consumidores e da
sociedade, en aras a unha mellora progresiva da sua calidade de vida a través da
educacion alimentaria e da promocion de estilos de vida saudables.

Na actualidade existe unha elevada prevalencia de enfermidades crénicas asociadas aos
patrons alimentarios e de actividade fisica, dato que xa puxeron de manifesto tanto a ONU
como a OMS, recofiecendo a ameaza que as enfermidades non transmisibles supofien
para a economia mundial e a necesidade de adoptar as medidas de prevencién e control
axeitadas.

As razons de interese publico que constituen o obxecto do convenio, asi como os intereses
converxentes das partes asinantes (en tanto que as accions previstas constitien unha via
para a consecucion dos fins que tefien atribuidos), excliuen o animo de lucro, € non poden
satisfacerse axeitadamente mediante a celebracion dun contrato dos contemplados no
Texto Refundido da Lei de Contratos do Sector publico, aprobado por Real Decreto
Lexislativo 3/2011, do 14 de novembro, ou doutro instrumento alleo & natureza estritamente
convencional.

En atencion ao exposto, e a fin de dar cumprimento ao preceptuado no artigo 15.2 da Lei
1/2016, do 18 de xaneiro, de transparencia e bo goberno, estimase xustificado o recurso a
sinatura do instrumento convencional que se pretende, con exclusion doutras figuras.

E para que conste, asinase esta memoria, en Santiago de Compostela a 25 de maio do
2016.

